
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2014  թվական  N  ____ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ԳՆՄԱՆ ԸՆԹԱՑԱԿԱՐԳ ՍԱՀՄԱՆԵԼՈՒ ՄԱՍԻՆ 
 <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1.«Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի <<Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին>>  N 1414-Ն որոշման NN 1, 5 և 12 հավելվածներում կատարել փոփոխություններ և լրացում` համաձայն NN 1, 2, 3, 4 և 5 հավելվածների:

2. Անհետաձգելի  համարել «Հ-284 (Մ-3) - Ջրառատ - Գայ - Ակնաշեն (Գայ-Ակնաշեն հատված) » հիմնանորոգման աշխատանքները և սույն որոշման 3-րդ հավելվածում նշված շինարարական, նախագծային և հեղինակային հսկողության աշխատանքների և այդ աշխատանքների տեխնիկական  հսկողության  ծառայությունների  գնման   կարիքը  և թույլատրել ՀՀ տրանսպորտի և կապի նախարարությանը նշված  գնումներն իրականացնել  <<Գնումների  մասին>>  Հայաստանի  Հանրապետության  օրենքի  20-րդ  հոդվածի  5-րդ  մասի  2-րդ  կետին   համապատասխան՝  բանակցային  ընթացակարգով   առանց գնումների  հայտարարությունը  նախապես  հրապարակելու  միջոցով, պայմանով, որ եթե բանակցային ընթացակարգ` առանց գնման հայտարարությունը նախապես հրապարակելու ձևով կատարվող գնումների պայմանագրերը չեն կնքվում որոշումն ուժի մեջ մտնելուց հետո 15 օրվա ընթացքում, ապա այդ աշխատանքները այլևս չեն կարող ձեռքբերվել բանակցային ընթացակարգով` առանց գնման հայտարարությունը նախապես հրապարակելու ձևով: 

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Գ.ԲԵԳԼԱՐՅԱՆ
Հիմնավորում
Հայաստանի Հանրապետության կառավարության 

<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու  և գնման ընթացակարգ սահմանելու մասին>> որոշման նախագծի վերաբերյալ
1. <<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու  և գնման ընթացակարգ սահմանելու մասին>> որոշման նախագծի մշակման անհրաժեշտությունը պայմանավորված է գարնանային հեղեղումների արդյունքում մի շարք հրատապ հիմնանորոգում պահանջող ճանապարհների անցանելիության դժվարացման հետ, որի արդյունքում խաթարվել է անվտանգ երթևեկությունը:
2. Նշված ճանապարհահատվածների հրատապ և առաջնահերթ հիմնանորոգման անհրաժեշտությունից ելնելով և ղեկավարվելով ՀՀ կառավարության 10.02.2011 թվականի թիվ 168-Ն որոշմամբ հաստատված կարգի 32-րդ կետի 5-րդ ենթակետի պահանջներով, անհրաժեշտ է նշված փլուզված ճանապարհահատվածների նախագծա-նախահաշվային փաստաթղթերի, հիմնանորոգման աշխատանքների ու տեխնիկական և հեղինակային հսկողություն կատարելու համար անհրաժեշտ գնումներն իրականացնել <<Գնումների մասին>>  ՀՀ օրենքի 20-րդ հոդվածի 5-րդ մասի 2-րդ ենթակետին համապատասխան՝ բանակցային ընթացակարգով առանց գնումների հայտարարությունը նախապես հրապարակելու միջոցով, քանի որ մրցույթի այլ ձև կիրառելու դեպքում հնարավոր չէ ապահովել նշված ճանապարհով անվտանգ երթևեկությունը, որը նախապես հնարավոր չէր կանխատեսել:

3. ԲԸԱՀ ընթացակարգով նախագծային և հեղինակային հսկողության աշխատանքների գնման առարկաների գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցների վերաբերյալ տեղեկանքը կցվում է: Շինարարական աշխատանքների և տեխնիկական հսկողության ծառայությունների գնումը նույնպես կկատարվի ԲԸԱՀ ընթացակարգով առնվազն երեք մասնակիցներից ստացված հայտերի գնահատման հիման վրա:

4. Միաժամանակ նախագծով նախատեսված միջոցառումների գծով առաջարկվող նվազեցումները պայմանավորված են մի շարք օբյեկտների գծով առաջացած խնայողություններով:
5. ՀՀ 2014թ պետական բյուջեով նախատեսված ՀՀ տրանսպորտի և կապի նախարարության կարիքների համար` Հ-284 (Մ-3) - Ջրառատ - Գայ - Ակնաշեն (Գայ-Ակնաշեն հատված) հիմնանորոգման աշխատանքների գնման նպատակով www.armeps.am էլեկտրոնային կայքի միջոցով 2014թ. ապրիլի 30-ին հայտարարվել է N ՏԾԻԳ-ԲԸԱՇՁԲ-2014/3ՃՀ ծածկագրով բաց ընթացակարգ: Ընթացակարգի հայտերի ներկայացման վերջնաժամկետ և հայտերի բացման ժամկետ էր հանդիսանում 2014 թվականի հունիսի 9-ը, ժամը 16:00-ն: Նշված ընթացակարգին մասնակցության 1 (մեկ) հայտ է գրանցվել համակարգում, սակայն հայտերի բացման օրը համակարգը թույլ չի տվել բացել գրանցված հայտը և հնարավոր չի եղել գնման գործընթացը շարունակել: 
«Գնումների մասին» ՀՀ օրենքի 15-րդ հոդվածի 1-ին մասի և 2-րդ մասի 2)-րդ կետի համաձայն ՀՀ տրանսպորտի և կապի նախարարության «Տրանսպորտի ծրագրերի իրականացման գրասենյակ» պետական հիմնարկը գնահատող հանձնաժողովի որոշման հիման վրա 2014 թվականի հունիսի 12-ի թիվ ՏԾԻԳ-356 գրությամբ դիմել է ՀՀ ֆինանսների նախարարություն՝ նշված խնդրի կարգավորման և մեթոդական օժանդակություն ստանալու նպատակով: 2014 թվականի հուլիսի 10-ին ՀՀ ֆինանսների նախարարությունից ստացվել է 07.07.2014թ.-ի թիվ 05/73-1/8648-14 գրությունը, որով հայտնել են, որ նոր սարքավորումների վրա Armeps համակարգի տվյալների բազայի տեղափոխության աշխատանքների իրականացման ընթացքում տեղի է ունեցել տեխնիկական խնդիր, որի հետևանքով N ՏԾԻԳ-ԲԸԱՇՁԲ-2014/3ՃՀ ծածկագրով ընթացակարգի խնդիրը հնարավոր չէ ուղղել: Միաժամանակ, ՀՀ ֆինանսների նախարարությունն առաջարկել է քննարկել նշված գնման գործընթացը գնումների հայտարարությունը նախապես հրապարակելու միջոցով բանակցային ընթացակարգով կազմակերպելու հնարավորության հարցը (գրությունը կցվում է): Ելնելով վերոնշյալից Գնահատող հանձնաժողովի որոշմամբ գնման ընթացակարգը չկայացած է հայտարարվել:

Մրցույթի հրավերով նշված աշխատանքների կատարման ժամկետը սահմանվել էր 2014թ սեպտեմբերի 30-ը: Հաշվի առնելով այն հանգամանքը, որ ՀՀ-ում գործող ՀՀՇՆ-IV-11.05.02-99 «Ավտոմոբիլային ճանապարհներ» շինարարական նորմերի համաձայն ասֆալտբետոնե խառնուրդով ճանապարհային ծածկով ճանապարհների որոշ շինարարական աշխատանքներ չի թույլատրվում իրականացնել որոշակի ջերմաստիճանի և եղանակային պայմանների դեպքում (թաց, անձրևոտ եղանակ և 10º C-ից ցածր ջերմաստիճան, այսինքն մինչև ձմռան սեզոնի սկիզբը), իսկ գնումների մասին ՀՀ օրենսդրության համաձայն հայտարարությունը նախապես հրապարակելու միջոցով բանակցային ընթացակարգով գնում կազմակերպելու դեպքում, գնումների գործընթացի կազմակերպման կարգի 96-րդ կետի համաձայն, պայմանագիրը կապալառուի հետ հնարավոր կլինի կնքել հայտարարությունը հրապարակելուց և գնման գործընթացն իրականացնելուց հետո, որը կկազմի 40 օր (գնման գործընթացը գնումների բողոքարկման խորհրդում բողոքարկելու դեպքում նշված ժամկետին կավելանա ևս 25 օր): Այսպիսով, այս ընթացակարգի կիրառման դեպքում անհնար է դառնում նախատեսված ժամկետում շինարարական աշխատանքների իրականացումը: Ելնելով վերոնշյալից, անհրաժեշտ է նշված գնումն իրականացնել «Գնումների մասին» ՀՀ օրենքի (այսուհետ՝ Օրենք) 20-րդ հոդվածի 5-րդ մասի 2-րդ կետին համապատասխան՝ առանց գնումների հայտարարությունը նախապես հրապարակելու բանակցային  ընթացակարգով:

ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին N 168–Ն որոշման 1-ին կետով հաստատված գնումների գործընթացի կազմակերպման կարգի 32-րդ կետի 5-րդ ենթակետի բ/ պարբերության համաձայն գնումները կարող են կատարվել Օրենքի 20-րդ հոդվածի 5-րդ մասի 2-րդ կետի հիման վրա պետական գնումների դեպքում Հայաստանի Հանրապետության կառավարության կողմից անհետաձգելի և (կամ) հրատապ համարված այլ դեպքերում: Նշված կետի պահանջից ելնելով, կից ներկայացվում է ճանապարհահատվածի հիմնանորոգման աշխատանքների գնման առարկայի գծով երեք մասնակիցների կողմից ստացված հայտերի և դրանց ուսումնասիրության արդյունքում պատվիրատուի կողմից առաջարկվող հաղթող մասնակցի վերաբերյալ տեղեկանքը: 

Գ.ԲԵԳԼԱՐՅԱՆ
ՏԵՂԵԿԱՆՔ
Հայաստանի Հանրապետության կառավարության 
<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>> որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին
Հայաստանի Հանրապետության <<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>>որոշման  նախագծի ընդունումը այլ իրավական ակտերում  փոփոխություններ  կամ  լրացումներ  կատարելու  անհրաժեշտություն  չի  առաջացնում:









 


       

       Գ.ԲԵԳԼԱՐՅԱՆ
ՏԵՂԵԿԱՆՔ
Հայաստանի Հանրապետության կառավարության 
<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>> որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին
Հայաստանի Հանրապետության <<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>> որոշման  նախագծի ընդունումը 2013թ Հայաստանի Հանրապետության  պետական  բյուջեի  ծախսերում  և եկամուտներում ավելացում կամ նվազեցում, ինչպես  նաև  լրացուցիչ  ֆինանսական  միջոցների  անհրաժեշտություն  չի  առաջացնում:








                      Գ.ԲԵԳԼԱՐՅԱՆ
ՑԱՆԿ
Հայաստանի Հանրապետության կառավարության 
<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>> որոշման  նախագծի  հեղինակների  (մշակողների)
Հայաստանի Հանրապետության կառավարության <<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>> որոշման  նախագիծը  մշակվել է ՀՀ տրանսպորտի և կապի նախարարության  աշխատակազմի  ֆինանսատնտեսագիտական  և  հաշվապահական  հաշվառման  վարչության կողմից:











  Գ.ԲԵԳԼԱՐՅԱՆ
ՑԱՆԿ
Իրավական ակտերի,  որոնց հիման վրա կամ որոնցից օգտվելով
 մշակվել է  Հայաստանի Հանրապետության կառավարության 
<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>> որոշման նախագիծը
Հայաստանի Հանրապետության կառավարության <<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու և գնման ընթացակարգ սահմանելու մասին>>  որոշման նախագիծը մշակվել  է << Իրավական  ակտերի  մասին>> և <<Գնումների  մասին>>  ՀՀ   օրենքների հիման   վրա:

   Գ.ԲԵԳԼԱՐՅԱՆ
ՏԵՂԵԿԱՆՔ
Հայաստանի Հանրապետության կառավարության 

<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ ու լրացում կատարելու  և գնման ընթացակարգ սահմանելու մասին>>   որոշման նախագծի վերաբերյալ շահագրգիռ մարմիններից ստացված առաջարկությունների վերաբերյալ
	Առաջարկության հեղինակը¸

Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխություն-ները

	ՀՀ ֆինանսների նախարարություն

	 «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի № 1414-Ն որոշման մեջ փոփոխություններ և լրացում կատարելու և գնման ընթացակարգ սահմանելու մասին» ՀՀ կա​ռա​վարության որոշման նախագծի (այսուհետ՝ Նախագիծ) լրամշակված տարբերակի ձևակերպումների վերաբերյալ հայտնում ենք. 

1. Անհրաժեշտ է Նախագծի №№ 2 և 3 հավելվածների աղյուսակներում նշված օբյեկտների անվանումները համապատասխանեցնել «Հայաստանի Հանրապետության 2014 թվականի պետական բյուջեի մասին» ՀՀ օրենքի  № 1 հավելվածի № 13 աղյուսակում նշված օբյեկտների անվանումներին, իսկ Նախագծի № 2 հավելվածի աղյուսակի «Տրանսպորտային օբյեկտների հիմնանորոգում» ծրագրի «3. Նախագծային աշխատանիքներ և հեղինակային հսկողություն» ենթածրագրով ներկայացված օբյեկտների անվանումներն անհրաժեշտ է  համապատասխանեցնել Նախագծի № 3 հավելվածի աղյուսակում նույն ենթածրագրի գծով ներկայացված օբյեկտների անվանումներին։
2. Անհրաժեշտ է Նախագծի №№ 2 և 3 հավելվածների աղյուսակներում ընդգրկված Նորաշեն-Դվին և Քաղցրաշեն-Նորաշեն ճանապարհահատվածների գծով իրականացվելիք աշխատանքները տարանջատել և ներկայացնել ըստ առանձին օբյեկտների։ 

3. Նախագծի № 5 հավելվածով հաստատվող գնումների պլանի վերաբերյալ հայտնում ենք.
1) 45233120-1 CPV կոդով «ճանապարհների կառուցման աշխատանքներ» գնման առարկայի նվազեցումը կազմում է 250.0 հազար դրամ, մինչդեռ Նախագծի № 1 հավելվածով բյուջետային ծախսերի տնտեսագիտական դասակարգման «Շենքերի և շինությունների կառուցում» հոդվածով նվազեցվող միջոցները կազմում են 240.0 հազար դրամ: Նշվածով պայմանավորված առաջարկում ենք շտկել հիշյալ անհամապատասխանությունը: Միաժամանակ հայտնում ենք, որ հիշյալ գնման առարկայի մասով  LSFinance համակարգում առկա են կնքված պայմանագրեր և ազատ մնացորդը չի բավարարում հիշյալ վերաբաշխում կատարելու համար։
2) «01. Պետական նշանակության ավտոճանապարհների հիմնանորոգում» ծրագրով ներկայացված 98113200-1 CPV կոդով «Հեղինակային հսկողության ծառայություններ» գնման առարկայի գնման ձևը անհրաժեշտ է նշել «ԲԸԱՀ», ինչպես նաև հիշյալ գնման առարկայի ծախսերի ավելացումները և նվազեցումնեը գրել մեկ տողով։
3) «01. Պետական նշանակության ավտոճանապարհների հիմնանորոգում» ծրագրի «Շենքերի և շինությունների կապիտալ վերանորոգում» և «Նախագծահետազոտական ծախսեր» հոդվածներով նախատեսված գնման առարկաների թվային ցուցանիշների հանրագումարը չի համապատասխանում Նախագծի № 1 հավելվածի հիշյալ հոդվածներով նախատեսված միջոցների թվային ցուցանիշներին: Նշվածով պայմանավորված առաջարկում ենք շտկել հիշյալ անհամապատասխանությունը: 

4) Անհրաժեշտ է լրացնել «03. Տրանսպորտային օբյեկտների հիմնանորոգում» ծրագրով նախատեսվող 45221100-1 CPV կոդով «Շինարարական աշխատանքներ կամուրջների համար» գնման առարկայի միավորի գինը և քանակը սյունակները:

Նախագծի բովանդակային  հարցերի վերաբերյալ հայտնում ենք.

1. Հիմնավորման անհրաժեշտություն ունեն Նախագծով նախատեսված միջոցառումների գծով առաջարկվող նվազեցումները։
2. Նախագծին կից ներկայացված նախագծային աշխատանքների հաշվարկ-հիմնավորումները ամբողջական չեն (հաշվարկները ներկայացվել են ոչ բոլոր օբյեկտների գծով)։ 

3. Ինչ վերաբերում է Նախագծով ներկայացված հիմնանորոգման աշխատանքների  ֆինանսական գնահատականներին, ապա դրանց վերաբերյալ կարծիք հայտնել չենք կարող՝ փորձագիտական դրական եզրակացություն ունեցող նախագծանախահաշվային փաստաթղթերի բացակայության պատճառով։

4. «Գնումների մասին» ՀՀ օրենքի 20-րդ հոդվածի 3-րդ մասի համաձայն գնումների հայտարարությունը նախապես հրապարակելու միջոցով կարող է բանակցային ընթացակարգ կազմակերպվել, եթե արտակարգ կամ անկանխատեսելի այլ իրավիճակի առաջացման հետևանքով ծագել է գնման անհետաձգելի պահանջ, որի բնույթը կամ դրան առնչվող ռիսկերը տվյալ գնումը բաց ընթացակարգով իրականացնելը ժամկետի առումով դարձնում են անհնար, պայմանով, որ նման պահանջը հնարավոր չէր կանխատեսել:

Գնումների մասին ՀՀ օրենսդրության համաձայն նշված գնման ձևով ընթացակարգի կազմակերպման համար պահանջվում է շուրջ 30 օրացուցային օր: Ընդ որում նշված ժամկետի մեջ հաշվարկվում է նաև նախաորակավորման ընթացակարգի կազմակերպման համար նախատեսված 10 օրացուցային օրը: 

Ելնելով վերոգրյալից առաջարկում ենք Նախագծով նախատեսվող շինարարական  աշխատանքների և տեխնիկական հսկողության ծառայությունների գնումներն իրականացնել բանակցային ընթացակարգով գնումների հայտարարությունը նախապես հրապարակելու միջոցով, նկատի ունենալով նաև, որ ՀՀ կառավարության 10.02.2011թ. № 168-Ն որոշմամբ հաստատված կարգի 3-րդ կետի հիման վրա հիշյալ գնման գործընթացների իրականացման համար կարող է սահմանվել նաև, որ տվյալ դեպքում չի կիրառվի նախաորակավորման ընթացակարգ, ինչի արդյունքում ընթացակարգի կազմակերպման ժամկետը կնվազեցվի 10 օրացուցային օրով և կտևի շուրջ 20 օր:
	Ընդունվել է: 

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել, քանի որ տվյալ աշխատանքների իրականացման համար անհրաժեշտ է կատարել երկու մրցույթ՝ նախագծային աշխատանքների և այնուհետև,  շինարարական աշխատանքների համար, որոնցից յուրաքանչյուրի համար կպահանջվի 30 ական օր՝ ընդամենը 60 օր: Նկատի ունենալով կառավարության որոշման նախագծի ընդունման ժամկետը ևս՝ 15 օր,գնման այլ ընթացակարգ սահմանելու դեպքում կպահանջվի մոտ 75 օր,  որի արդյունքում հնարավոր չի լինի  ապահովել նշված ճանապարհ-ներով անվտանգ երթևեկությունը:  

	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:




	հ/հ
	Առարկության, առաջարկության հեղինակը/ առարկության, առաջարկության ստացման ամսաթիվը
	Առաջարկության, առարկության բովանդակությունը
	Եզրակացություն

	1.
	ՀՀ արդարադատության նախարարություն
	Նախագծի նախաբանում անհրաժեշտ է հղում կատարել այն հիմնական իրավական ակտին, որով Հայաստանի Հանրապետության կառավարությունը լիազորվել է ընդունելու 2013 թվականի դեկտեմբերի 19-ի N 1414-Ն որոշումը, մասնավորապես՝ խոսքը վերաբերում է «Հայաստանի Հանրապետության բյուջետային համակարգի մասին» Հայաստանի Հանրապետության օրենքին, 
	Ընդունված է, նախագծում կատարվել է համապատասխան փոփոխություն

	
	
	Նախագծի նախաբանում անհրաժեշտ է նշել ՀՀ կառավարության 2011 թվականի փետրվարի 10-ի թիվ 168-Ն որոշման կրճատ անվանումը՝ նկատի ունենալով «Իրավական ակտերի մասին» ՀՀ օրենքի 39-րդ և 43-րդ հոդվածների պահանջները,


	Ընդունված է, նախագծում կատարվել է համապատասխան փոփոխություն

	
	
	Ըստ նախագծի վերնագրի և 1-ին կետի՝ նախատեսվում է փոփոխություն և լրացում կատարել Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ՝ համաձայն N 1 հավելվածի, մինչդեռ նախագծի բաղկացուցիչ մաս համարվող N 1 հավելվածի վերնագրում խոսք է գնում փոփոխությունների մասին: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Հետևապես, նախագծի ու N 1 հավելվածի վերնագրերն անհրաժեշտ է խմբագրել և համապատասխանեցնել միմյանց:
	Ընդունված է, նախագծում կատարվել է համապատասխան փոփոխություն

	
	
	Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունված է

	2.
	ՀՀ ֆինանսների նախարարություն

Գրություն առ 24.07.2014թ թիվ 01/73-3/10193-14


	"Գնումների մասին" ՀՀ օրենքի (այսուհետ` Օրենք) 20-րդ հոդվածի 3-րդ մասի համաձայն գնումների հայտարարությունը նախապես հրապարակելու միջոցով կարող է բանակցային ընթացակարգ կազմակերպվել, եթե արտակարգ կամ անկանխատեսելի այլ իրավիճակի առաջացման հետևանքով ծագել է գնման անհետաձգելի պահանջ, որի բնույթը կամ դրան առնչվող ռիսկերը տվյալ գնումը բաց ընթացակարգով իրականացնելը ժամկետի առումով դարձնում են անհնար, պայմանով, որ նման պահանջը հնարավոր չէր կանխատեսել: Գնումների մասին ՀՀ օրենսդրության համաձայն նշված գնման ձևով ընթացակարգի կազմակերպման համար պահանջվում է շուրջ 30 օրացուցային օր: Միաժամանակ փորձը ցույց է տալիս, որ նախագծով սահմանված գնման ձևով ապրանքների, աշխատանքների կամ ծառայությունների ձեռքբերման թույլտվություններ տալու մասին ՀՀ կառավարության որոշումների քննակման, ընդունման, ուժի մեջ մտնելու և դրա հիման վրա պայմանագի կնքելու գործընթացի իրականացման համար ևս պահանջվում է շուրջ 30 օր: Այս կապակցությամբ առաջարկում ենք նախագծով սահմանված աշխատանքների ձեռքբերումն իրականացնել բանակցային ընթացակարգով գնումների հայտարարությունը նախապես հրապարակելու ձևով:


	Չի ընդունվել: Քանի որ, մրցույթի հրավերով նշված աշխատանքների կատարման ժամկետը սահմանվել էր 2014թ սեպտեմբերի 30-ը: ՀՀ-ում գործող ՀՀՇՆ-IV-11.05.02-99 «Ավտոմոբիլային ճանապարհներ» շինարարական նորմերի համաձայն ասֆալտբետոնե խառնուրդով ճանապարհային ծածկով ճանապարհների որոշ շինարարական աշխատանքներ չի թույլատրվում իրականացնել որոշակի ջերմաստիճանի և եղանակային պայմանների դեպքում (թաց, անձրևոտ եղանակ և 10º C-ից ցածր ջերմաստիճան, այսինքն մինչև ձմռան սեզոնի սկիզբը): Հայտարարությունը նախապես հրապարակելու միջոցով բանակցային ընթացակարգով գնում կազմակերպելու դեպքում, ՀՀ կառավարության 10.02.2011թ «Գնումների գործընթացի կազմակերպման մասին.. N 168-Ն որոշման 1-ին կետով հաստատված կարգի  պահանջվում է ոչ թե 30 օր, այլ ավելի երկար ժամանակ, մասնավորապես կարգի 96-րդ կետի համաձայն՝ 

1) նախաորակավորման հայտերի ներկայացման ժամկետը սահմանվում է 10 օրացուցային օր,

2)  նախաորակավորված մասնակիցների ցուցակի հաստատման օրվանից 5 օրացուցային օրվա ընթացքում հրավերը տրամադրում է նախաորակավորված մասնակիցներին,

3) հայտերի ներկայացման համար ժամկետը պետք է պակաս չլինի 10 օրացուցային օրից,

4) հայտերի գնահատման արդյունքների հրապարակման նիստ կազմակերպելու մասին ծանուցումը, գնահատող հանձնաժողովի քարտուղարը հայտեր ներկայացրած բոլոր մասնակիցներին ուղարկում է ոչ ուշ, քան նիստի անցկացման օրվանից երեք աշխատանքային օրվա ընթացքում,

5) «Գնումների մասին» ՀՀ օրենքի 9-րդ հոդվածի համաձայն սահմանվում է անգործության ժամկետ 10 օրացուցային օր, որից հետո բանակցությունների արդյունքում ընտրված մասնակցի հետ կնքվում է պայմանագիր, եթե գնման գործընթացը գնումների բողոքարկման խորհրդում չի բողոքարկվում: 
6) Գնման գործընթացը գնումների բողոքարկման խորհրդում բողոքարկելու դեպքում նշված ժամկետին ավելանում է ևս 25 օր: 



	3.
	ՀՀ ֆինանսների նախարարություն

Գրություն առ 11.08.2014թ թիվ 01/73-3/11714-14
	<Գնումների մասին> ՀՀ օրենքի 20-րդ հոդվածի 3-րդ մասի համաձայն գնումների հայտարարությունը նախապես հրապարակելու միջոցով կարող է բանակցային ընթացակարգ կազմակերպվել, եթե արտակարգ կամ անկանխատեսելի այլ իրավիճակի առաջացման հետևանքով ծագել է գնման անհետաձգելի պահանջ, որի բնույթը կամ դրան առնչվող ռիսկերը տվյալ գնումը բաց ընթացակարգով իրականացնելը ժամկետի առումով դարձնում են անհնար, պայմանով, որ նման պահանջը հնարավոր չէր կանխատեսել:

Գնումների մասին ՀՀ օրենսդրության համաձայն նշված գնման ձևով ընթացակարգի կազմակերպման համար պահանջվում է շուրջ 30 օրացուցային օր: Ընդ որում նշված ժամկետի մեջ հաշվարկվում է նաև նախաորակավորման ընթացակարգի կազմակերպման համար նախատեսված 10 օրացուցային օրը: 

Ելնելով վերոգրյալից և նկատի ունենալով, որ  ՀՀ կառավարության 10.02.2011թ. թիվ 168-Ն որոշմամբ հաստատված կարգի 3-րդ կետի հիման վրա` Նախագծով նախատեսված հանրապետական նշանակության ճանապարհի հիմնանորոգման աշխատանքների իրականացման համար կարող է սահմանվել նաև, որ տվյալ դեպքում չի կիրառվի նախաորակավորման ընթացակարգը, որի արդյունքում ընթացակարգի կազմակերպման ժամկետը կնվազեցվի 10 օրացուցային օրով և կտևի շուրջ 20 օր, ուստի առաջարկում ենք Նախագծում  սահմանել  նախաորակավորման ընթացակարգ չկիրառելու վերաբերյալ դրույթ, իսկ հիշյալ աշխատանքների գնման ընթացակարգերի համար` ԲԸՀ գնման ձևը:

Միաժամանակ հաշվի առնելով աշխատանքների գնման հրատապության հանգամանքը, առաջարկում ենք մինչև ՀՀ կառավարության կողմից որոշման ընդունումը առաջարկվող վերոհիշյալ գնման ձևով կազմակերպել գնման ընթացակարգը, իսկ կնքվելիք պայմանագրով կողմերի իրավունքների ու պարտականությունների կատարման պայման նախատեսել  ՀՀ կառավարության որոշման ուժի մեջ մտնելը:


	Չի ընդունվել: 

Քանի որ ՀՀ կառավարության 10.02.2011թ <<Գնումների գործընթացի կազմակերպման մասին>> N 168-Ն որոշմամբ հաստատված կարգի (այսուհետև՝ Կարգ) 96-րդ կետի համաձայն, գնումների հայտարարությունը նախապես հրապարակելու միջոցով բանակցային ընթացակարգ կազմակերպու դեպքում, պայմանագիրը կապալառուի հետ հնարավոր կլինի կնքել հայտարարությունը հրապարակելուց և գնման գործընթացն իրականացնելուց հետո, որը կկազմի 40 օր՝ առանց բողոքարկման ժամկետի, որը կազմում է 20 - 25 օր: 

ՀՀ ֆինանսների նախարարության առաջարկությունը՝ հիմք ընդունելով ՀՀ կառավարության 10.02.2011թ. թիվ 168-Ն որոշմամբ հաստատված կարգի 3-րդ կետի դրույթը նախաորակավորման ընթացակարգ չկիրառելու մասին, հնարավոր չէ այժմ առանց համապատասխան իրավական ակտի ներառել գնման հայտարարության մեջ, քանի որ կարգի 3-րդ կետը սահմանում է, որ «գնման գործընթացի առանձնահատկություններով պայմանավորված` այլ իրավական ակտերով կարող են սահմանվել նույն կարգի 1-ին կետով նախատեսված կարգերի կիրարկման, ինչպես նաև հրավերի և պայմանագրի հիմնական պայմանների հետ կապված` նույն կարգով չնախատեսված նորմեր>>, այսինքն սույն կարգով չնախատեսված նախաորակավորման ընթացակարգ չկիրառելու դրույթը, պետք է նախատեսված լինի իրավական ակտով, այն է՝ պաշտոնապես հրապարակված ՀՀ կառավարության որոշմամբ: 

Նախաորակավորման ընթացակարգ չկիրառելու դրույթը ՀՀ կառավարության որոշման նախագծում ներառելու դեպքում, գնման գործընթացի ժամկետը նվազում է ընդամենը 10 օրով և այդ դեպքում ևս տեխնիկապես հնարավոր չէ 2014թ ավարտել նախատեսված շինարարական աշխատանքները:






  Գ.ԲԵԳԼԱՐՅԱՆ

